
 MIRATIMIN E STRATEGJISË NDËRSEKTORIALE TË SIGURISË RRUGORE 2030 DHE TË PLANIT TË VEPRIMIT 2026-2028
I.     QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Projektvendimi i propozuar ka për objektiv miratimin e strategjisë ndërsektoriale të sigurisë rrugore. 

Projektvendimi synon të përmirësojë sigurinë rrugore në përgjithësi me qëllim kryesor reduktimin e fataliteteve rrugore, në linjë me vizionin e Bashkimit Evropian për rrugë më të sigurta.
II. VLERËSIMI I PROJEKTAKTIT ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektvendim nuk është parashikuar në Programin Analitik të Akteve apo në dokumente të tjera politike. 
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Hartimi i strategjisë së sigurisë rrugore për vetë natyrën ndërsektoriale, përfshirjen e shumë institucioneve, u realizua me asistencën teknike të BE-së, Instrumenti i Para-Aderimit III, “Mbështetje për reformën e sektorit rrugor dhe strategjinë e sigurisë rrugore”.
Hartimi dhe realizimi i strategjisë së sigurisë rrugore është identifikuar si prioritet nga Komisioni Evropian në reformat e sektorit të transportit rrugor dhe përbën një nga rekomandimet për t’u përmbushur në kuadër të progres raportit të Komisionit Evropian për kapitullin 14 të integrimit Evropian të Shqipërisë.
Pavarësisht progresit që Shqipëria  ka arritur në përmirësimin e infrastrukturës rrugore dhe kontrollin e zbatimit të rregullave të qarkullimit, sfidat e sigurisë rrugore vijojnë me ndikim, si për vendin ashtu edhe për qytetarët.
Në përputhje me Kornizën e Politikave të Sigurisë Rrugore të BE-së 2021–2030 për rrugë më të sigurta, Shqipëria është plotësisht e angazhuar për të përgjysmuar numrin e fataliteteve nga aksidentet rrugore deri në vitin 2030. Ky objektiv ambicioz është pjesë e përafrimit me objektivin "Vizioni Zero" të BE-së, i cili synon eleminimin e vdekjeve dhe lëndimeve serioze në rrugë deri në vitin 2050.
Përmes Qasjes së Sistemit të Sigurt, për të krijuar një mjedis të sigurisë rrugore ku një gabim njerëzor ka më pak të ngjarë të rezultojë në një dëmtim të rëndë apo humbje jete dhe duke vijuar trendin e reduktimit të numrit të fataliteteve nga Strategjia e parë për Sigurinë Rrugore, do të vazhdohet të punohet ngushtë me palët e interesit dhe partnerët kombëtarë dhe ndërkombëtarë të sigurisë rrugore, duke adoptuar praktikat më të mira dhe duke përqafuar zgjidhje inovative.
IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektvendimi është në përputhje me Kushtetutën e Republikës së Shqipërisë dhe veçanërisht nenin 100 të saj, sipas të cilit “Këshilli i Ministrave merr vendime për përcaktimin e drejtimeve kryesore të politikës shtetërore”.
V.     VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)
Ky projektakt nuk përafron acquis communataire. 
VI. PËRMBLEDHJE SHPJEGUESE E PËRMBAJTJES SË PROJEKTAKTIT
Pika 1 e projektvendimit, përcakton se miratimin e Strategjisë Ndërsektoriale të Sigurisë Rrugore 2030 dhe të Planit të Veprimit 2026-2028, sipas tekstit bashkëlidhur.
Pika 2 e projektvendimit, përcakton institucionet përgjegjëse të përmendura në Planin e Veprimit për zbatimin e strategjisë së sigurisë rrugore 2030.
VII. INSTITUCIONET DHE ORGANET QË NGARKOHEN PËR ZBATIMIN E PROJEKTVENDIMIT

Ngarkohen ministritë dhe institucionet e tjera përgjegjëse të përcaktuara në strategji dhe në planin e veprimit për zbatimin e këtij vendim.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTVENDIMIT. 

Strategjia e sigurisë rrugore 2030 u përgatit në bashkëpunim të ngushtë me konsulencën e kontraktuar nga delegacioni i BE-së, Tiranë, nga Ministria e Infrastrukturës dhe Energjisë dhe të gjithë institucionet e tjera pjesë e planit të veprimit të kësaj strategjie.

Strategjia së bashku me Planin e Veprimit është publikuar në regjistrin elektronik për njoftimet dhe konsultimet publike (në nivel eksperti dhe qytetari) në datë 19 Shtator 2025 deri në 17 Tetor 2025, për një periudhë 20 ditë pune, në respektim të afatit ligjor të konsultimit.

IX. RAPORTI I VLERËSIMIT TË ARDHURAVE DHE SHPENZIMEVE BUXHETORE

Duke konsideruar rëndësinë e mbulimit të kostove për çdo aktivitet, në Planin e Veprimit 2026-2028 janë përcaktuar institucionet të cilat duhet të angazhojnë fondet, si nga buxheti i shtetit, burime të brendshme si administrative dhe investime apo donatorë të ndryshëm, sigurimi i të cilëve krijon qëndrueshmërinë financiare të aktiviteteve të propozuara.
Kostot e paraqitura në planin e veprimit janë kosto indikative, vlera e të cilave ndryshon në mënyrë dinamike me progresin e zbatimit të planit dhe paraqitet si vlerë hendeku financiar vlera totale e të cilit është  364 000 000 lekë.

